Ա Մ Փ Ո Փ Ա Թ Ե Ր Թ
[bookmark: _Hlk169617978]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

	1. ՀՀ ֆինանսների նախարարություն
	08.08.2024թ.
№ 01/34-2/16609-2024

	Ուսումնասիրելով Ձեր 26.07.2024թ. N ԱԱ/06.1/22206-2024 գրությամբ ներկայացված ««Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով նախատեսվում է ՀՀ 2024թ. պետական բյուջեով Առողջապահության համապարփակ ապահովագրության համակարգի ներդրմանն ուղղված միջոցառումների իրականացման համար նախատեսված լրացուցիչ միջոցների հաշվին կատարել 5,633.4 մլն դրամի վերաբաշխում, դրանք ուղղելով՝
· բյուջեի չսահմանափակված /օֆերտայի/ սկզբունքով պետության կողմից երաշխավորված անվճար և արտոնյալ պայմաններով մատուցվող բժշկական օգնության և սպասարկման ծառայությունների արդյունքում դիմելիության աճով պայմանավորված հետևյալ միջոցառումների գծով առաջացած գերակատարումների ֆինանսավորմանը (5,333.4 մլն դրամ).
· 1202 ծրագրի «11003. Երեխաներին բժշկական օգնության ծառայություններ» միջոցառմանը՝ 718.6 մլն դրամ,
· 1202 ծրագրի «11004. Մտավոր, հոգեկան (վարքագծային), լսողական, ֆիզիկական (շարժողական) և զարգացման այլ խանգարումներով երեխաների գնահատման և վերականգնողական բուժման ծառայություններ» միջոցառմանը՝ 55.1 մլն դրամ,
· 1202 ծրագրի «11007. Բնածին հիպոթիրեոզի, ֆենիլկենտոնուրիայի, լսողության և տեսողության (անհասների ռետինոպաթիա) խանգարումների, կոնքազդրային հոդի խախտման վաղ հայտնաբերման նպատակով նորածնային սքրինինգների անցկացում» միջոցառմանը՝ 45.2 մլն դրամ,
· 1202. ծրագրի «11001. Հեմոդիալիզի և պերիտոնիալ դիալիզի անցկացման ծառայություններ» միջոցառմանը՝ 239.4 մլն դրամ,
· 1202 ծրագրի «11002. Անհետաձգելի բժշկական օգնության ծառայություններ» միջոցառմանը՝ 329.4 մլն դրամ,
· 1202 ծրագրի «11004. Ուռուցքաբանական և արյունաբանական հիվանդությունների բժշկական օգնության ծառայություններ» միջոցառմանը՝ 532.1 մլն դրամ,
· 1202 ծրագրի «Սրտի անհետաձգելի վիրահատություններ» միջոցառմանը՝ 250.2 մլն դրամ,
· 1207 ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառմանը՝ 2,490.3 մլն դրամ,
· 1207 ծրագրի «11002. Ստոմատոլոգիական բժշկական օգնության ծառայություններ» միջոցառմանը՝ 95.3 մլն դրամ,
· 1208 ծրագրի «11001. ՄԻԱՎ/ՁԻԱՀ հիվանդացության կանխարգելում, ախտորոշում, բուժում և հիվանդների  դիսպանսերային հսկողություն, քարոզչություն» միջոցառմանը՝ 261.6 մլն դրամ,
· 1208 ծրագրի «11003. Աղիքային և այլ ինֆեկցիոն հիվանդությունների բժշկական օգնության ծառայություններ» միջոցառմանը՝ 316.1 մլն դրամ:
· «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի (այսուհետ՝ ՓԲԸ) կանոնադրական կապիտալի ավելացմանը՝ Առողջապահության համապարփակ ապահովագրության ներդրման, հիմնադրամի ստեղծման և վերջինիս գործունեության բնականոն ընթացքի ապահովման, բավարար աշխատանքային պայմաններ ստեղծելու համար ՓԲԸ-ի շենքի որոշ հարկերի կապիտալ վերանորոգման նպատակով (300.0 մլն դրամ):
Այս կապակցությամբ հայտնում ենք, որ Նախագծին կից բացակայում են ինչպես պետության կողմից երաշխավորված անվճար և արտոնյալ պայմաններով մատուցվող բժշկական օգնության և սպասարկման ծառայությունների գծով առաջացած և մինչև տարեվերջ կանխատեսվող գերակատարումների, այնպես էլ ՓԲԸ-ի շենքի որոշ հարկերի կապիտալ վերանորոգման գծով հաշվարկ հիմնավորումները (այդ թվում՝ դիմելիության աճի և ԼՂՀ-ից բռնի տեղահանվածներին մատուցված բժշկական օգնության ծառայությունների ֆինանսական և ոչ ֆինանսական ցուցանիշների վերաբերյալ տեղեկատվությունը,  կատարված կանխատեսումների հիմքում դրված եզրակացությունները, ինչպես նաև դրական փորձագիտական եզրակացություն ունեցող նախագծանախահաշվային փաստաթղթերը և այլն): 
Ընդ որում, նկատի ունենալով, որ «Առողջության համապարփակ ապահովագրության մասին» ՀՀ օրենքի և մի շարք այլ հարակից իրավական ակտերի նախագծերը դեռևս ընդունված չեն, առաջարկում ենք հիմնադրամի ստեղծման և վերջինիս գործունեության բնականոն ընթացքի ապահովման նպատակով ՓԲԸ-ի  կապիտալ վերանորոգման հարցը քննարկման առարկա դարձնել ՀՀ 2025թ. բյուջետային գործընթացի ժամանակ՝ արդեն իսկ 2025-2027թթ. ՄԺԾԾ-ի նախագծով ոլորտի ընդհանուր հատկացումների շրջանակներում՝ առաջնահերթությունների վերանայման համատեքստում:
Ինչ վերաբերում է օֆերտայի ներդրման արդյունքում պետության կողմից երաշխավորված անվճար և արտոնյալ պայմաններով մատուցվող բժշկական օգնության և սպասարկման ծառայությունների գծով առաջացած գերակատարումների ֆինանսավորմանը, ապա հայտնում ենք հետևյալը.
ՀՀ առողջապահության նախարարությունն առաջին կիսամյակի դրությամբ արդեն իսկ գերազանցել է ՀՀ կառավարության 28.12.2023թ. «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման N 12-րդ հավելվածով հաստատված կարգի 4-րդ կետով վերաբաշխումների համար նախատեսված թույլատրելի 2.0% սահմանը՝ 0.23 տոկոսային կետով, իսկ նման տեսքով Նախագծի ընդունումից հետո այն կգերազանցի 3.1 տոկոսային կետով:
Ելնելով վերոգրյալից և հաշվի առնելով, որ ՀՀ կառավարության 25.07.2024թ. N 1147-Ն որոշմամբ փորձարարական եղանակով ներդրված օֆերտայի սկզբունքով մատուցվող ծառայությունների իրականացման ժամկետը երկարացվել է մինչև 31.12.2024թ.-ը, իսկ ՀՀ կառավարության 04.03.2004թ. N 318-Ն որոշման (այսուհետ՝ Որոշում) Հավելված 4-ի 3-րդ կետի համաձայն՝ սկսած երրորդ եռամսյակից հերթագրման անցման ցուցանիշների գնահատում պետք է իրականացվի ամենամսյա կտրվածքով, եթե հաշվետու ամսվա վերջի դրությամբ փաստացի մատուցված ծառայությունների ծավալը գերազանցում է տվյալ եռամսյակի համար հատկացված միջոցները 1/3-ի չափով (առաջանցիկ կատարողականը առավելագույնը մեկ ամսվա չափով), որը թույլ կտա զսպել և ավելի կառավարելի դարձնել դիմելիությունը, ինչպես նաև թուլացնել կատարողականի տեմպերը՝ առաջարկում ենք համապատասխան հաշվարկ հիմնավորումների առկայության պարագայում 1-ին կիսամյակի արդյունքներով գերակատարումների ֆինանսավորումն իրականացնել միջեռամսյակային վերաբաշխման (տեղաշարժի) միջոցով և առաջնորդվել Որոշման Հավելված 2-ի 2-րդ կետի 6.1 ենթակետում սահմանված դրույթով, համաձայն որի՝ ՀՀ պետական բյուջեի «Առողջապահություն» բաժնի առանձին ծրագրերի շրջանակներում մատուցված ծառայությունների դիմաց ֆինանսական փոխհատուցումն իրականացվում է փաստացի կատարված աշխատանքների ծավալին համապատասխան, սակայն ոչ ավելի, քան տվյալ ծրագրի համար ՀՀ պետական բյուջեով սահմանված տարեկան գումարը:

















Առաջարկում ենք նաև ՀՀ 2024թ. պետական բյուջեով Առողջության համապարփակ ապահովագրության ներդրման միջոցառումների համար նախատեսված միջոցները հետ վերադարձնել ՀՀ կառավարության պահուստային ֆոնդ:







Տեղեկացնում ենք նաև, որ Նախագծով ներկայացված նվազեցումները հնարավոր չէ կատարել, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։	

	 



















































































ՉԻ ԸՆԴՈՒՆՎԵԼ: 
Առաջարկվող փոփոխությունը նպատակ ունի նախապատրաստվել Առողջության Համապարփակ Ապահովագրության ներդրմանը, որպեսզի այն սկսի գործել արդեն իսկ 2025թ–ից սկսած։ Հետևաբար, 2025թ–ին նախապատրաստական միջոցառումների քննարկումն արդեն իսկ ժամանակավրեպ կլինի։ Ավելին, 2025թ–ին, ԱՀԱ Հիմնադրամի ստեղծումից հետո այլևս պետական բյուջեով նախատեսված չեն այդ մասով ծախսեր, քանի որ դրանք պետք է իրականացվեն ամբողջությամբ հավաքագրված ապահովագրավճարների հաշվին։
Օֆերտայի ներդրմամբ պայմանավորված առաջացած շեղումները տարբեր միջոցառումների մասով բնական են, քանի որ 2024թ–ի բյուջետավորման գործընթացն իրականացվել է այլ տրամաբանությամբ՝ հաշվի առնելով սահմանափակված բյուջեի սկզբունքով պայմանագրերի կնքում այդ միջոցառումների մասով։ Հետևաբար, պայմանագրային գումարի չսահմանափակման սկզբունքով գործելու պարագայում դիմելիության նման շեղումները կանխատեսելի էին և դրանք դիտարկվել են արդեն իսկ սկսած 1–ին եռամսյակից և բժշկական կազմակերպությունների կողմից մատուցվող ծառայությունների սահմանափակման մեխանիզմը՝ հերթագրման սկզբունքի կիրառումը, սկսվել է արդեն իսկ ապրիլի 17–ից։
ԱՆ կողմից արդեն իսկ 2 միջոցառումների գծով իրականացվում է հերթագրում, իսկ 6 ամիսների տվյալների հիման վրա ևս երկու միջոցառում ենթակա են հերթագրման։ ԱՆ կողմից յուրաքանչյուր ամիս գնահատվում են կանխատեսվող գերակատարումները և թերակատարումները և հնարավորության դեպքում՝ ԱՆ հրամանով իրականացվում են ներծրագրային վերաբաշխումներ։ Առաջարկվող նախագծում նույնպես հստակ սահմանված է, որ օգոստոս և սեպտեմբեր ամիսներին նախատեսվում է իրականացնել ներծրագրային վերաբաշխումներ և միջծրագրային վերաբաշխումներ՝ որոշ ծրագրերում կանխատեսվող թերակատարումների հաշվին ծածկելով կանխատեսվող գերակատարումները։ Սակայն այդ փոփոխություններն իրականացնելու համար նույնպես անհրաժեշտ է ընդունել նախագիծը։ Ավելին, պայմանագրային գումարի չսահմանափակման սկզբունքի կիրառումը դիտարկվում է որպես Առողջության Համապարփակ Ապահովագրության անցման փորձարկում, քանի որ ապահովագրության համակարգի դեպքում գործելու է նույն հրապարակային սկզբունքով համակարգին միանալու մեխանիզմը, հետևաբար ակնկալվող գումարը Առողջության համապարփակ ապահովագրության ծրագրի միջոցների հաշվին վերաբաշխելու առաջարկը նույնպես համահունչ է այդ նպատակով գումարների պլանավորմանը։
Բացի վերը նշվածը, պետք է նաև հաշվի առնել, որ գերակատարումների գերակշիռ մասը պայմանավորված է նաև ԼՂ–ից բռնի տեղահանված մեր հայրենակիցներին մատուցված ծառայությունների ծավալով, ինչը 2024թ–ի բյուջեի պլանավորման ժամանակ հաշվի չի առնվել։ Համաձայն ԱՐՄԵԴ էլեկտրոնային համակարգում տեղահանված կարգավիճակ ունեցողներին մատուցված ծառայությունների վերաբերյալ հուլիսի 1–ի դրությամբ գրանցված տվյալների, վերջիններիս մատուցվել է ավելի քան 83 հազար ծառայություն՝ շուրջ 2.6 մլրդ դրամի չափով, իսկ ԱԱՊ ծառայություններ ստացողների թիվը կազմում է շուրջ 76.0 հազար, ինչը լրացուցիչ կպահանջի ըստ մարդաշնչի ֆինանսավորում շուրջ 760.0 մլն դրամի չափով։  
Պետք է հաշվի առնել, որ ապահովագրության ներդրման դեպքում բնակչության սոցիալապես անապահով խմբերը պետք է դուրս գային պետական պատվերի շահառուների շրջանակից և ստանային ապահովագրական փաթեթ ապահովագրության շրջանակներում։ Դա տեղի չի ունեցել, հետևաբար նրանց մասով գումարները, որոնք պլանավորված են Առողջության համապարփակ ապահովագրության ծրագրում պետք է վերաբաշխվեն բոլոր այն ծրագրերին և միջոցառումներին, որոնց շրջանակներում վերջիններիս մատուցվել են և շարունակվելու են մատուցվել ծառայություններ։

  ԸՆԴՈՒՆՎԵԼ Է: 
Համապատասխան փոփոխությունները կատարված են:













	2. ՀՀ արդարադատության նախարարություն
	05.08.2024
/10.1.4/30527-2024

	Ի պատասխան Ձեր՝ 2024 թվականի հուլիսի 26-ի թիվ ԱԱ/06.1/22206-2024 գրության՝ հայտնում ենք, որ Արդարադատության նախարարությունն ուսումնասիրել է ««Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2024 թվականի պետական բյուջեի մասին օրենքում վերաբաշխում, փոփոխություններ և լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին»» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ առաջարկությունները և դիտարկումները.
1. Նախագծի նախաբանում «Հայաստանի Հանրապետության բյուջետային համակարգի մասին օրենքի» բառերն առաջարկում ենք ներառել չակերտների մեջ, ինչպես նաև հստակեցնել, թե «Բաժնետիրական ընկերությունների մասին» օրենքի 35-րդ հոդվածի որ մասն է հանդիսանում Նախագծի ընդունման իրավական հիմքը: 
2. Հաշվի առնելով այն հանգամանքը, որ համաձայն «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության (այսուհետ՝ ընկերություն) 24.06.2019թ. գրանցված նոր խմբագրությամբ կանոնադրության և  պետական միասնական գրանցամատյանում սույն թվականի հուլիսի 30-ին առկա տեղեկությունների համաձայն՝ ընկերության ֆիրմային անվանումն է  «ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերություն», առաջարկում ենք Նախագծի վերնագրում և ամբողջ տեքստում «Ակադեմիկոս Ս. Ավդալբեկյանի անվան առողջապահության ազգային ինստիտուտ» բառերը փոխարինել «ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» բառերով։
3. Նախագծի 2-րդ կետի համաձայն՝ նախատեսվում է փոփոխություններ և լրացումներ կատարել նաև «Հայաստանի Հանրապետության 2024 թվականի պետական բյուջեի մասին» օրենքի 2-րդ և 3-րդ հոդվածների և N 3 հավելվածի NN 1 և 1.1  աղյուսակներում, մինչդեռ Նախագծով հաստատվող հավելվածներում համապատասխան փոփոխություններ և լրացումներ առկա չեն, ուստի առաջարկում ենք վերանայել՝ Նախագծի և հաստատվող հավելվածների դրույթները:
    	4. Նախագիծն առաջարկում ենք լրացնել նոր 3-րդ կետով՝ հետևյալ բովանդակությամբ. 
	«3.Հայաստանի Հանրապետության առողջապահության նախարարին՝ սույն որոշումն ուժի մեջ մտնելուց հետո երկամսյա ժամկետում՝
	1) հաստատել «ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության կանոնադրական կապիտալի նոր չափը.
	2) ապահովել կանոնադրական կապիտալի փոփոխությամբ պայմանավորված   կանոնադրության մեջ փոփոխությունների կատարումը և օրենսդրությամբ սահմանված կարգով պետական գրանցումը։»:
	Հիշյալ դիտարկման ընդունման դեպքում՝ առաջարկում ենք վերանայել նաև Նախագծի համարակալումը:
	Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	
ԸՆԴՈՒՆՎԵԼ Է Ի ԳԻՏՈՒԹՅՈՒՆ:
Նախագիծը խմբագրվել է, կանոնադրական կապիտալի ավելացման մասը նախագծից հանվել է:
















Առողջապահության նախարարություն
